
Malaysia, Hong Kong 
tingkat hubungan dua hala
Lima, Peru: Malaysia dan Hong 
Kong akan terus memperkukuh 
hubungan dua hala dengan ber- 
tumpu kepada pelaburan, perda- 
gangan, pendidikan, pelanco- 
ngan, dan pembangunan sistem 
rel transit.

Perdana Menteri, Datuk Seri 
Anwar Ibrahim, berkata perbin- 
cangan mengenai kerjasama itu 
diadakan bersama Ketua Ekse- 
kutif Wilayah Pentadbiran Khas 
Hong Kong (HKSAR) John Lee 
Ka-chiu, di sela-sela Sidang Ke- 
muncak Kerjasama Ekonomi 
Asia-Pasifik (APEC) 2024.

Pertemuan itu mencerminkan 
komitmen kedua-dua pihak un- 
tuk memperluaskan hubungan 
ekonomi dan sosial demi manfaat 
bersama.

“Kerjasama ini penting dalam 
memastikan kedua-dua pihak da- 
pat terus memperluas hubungan 
ekonomi dan sosial yang memberi 
manfaat kepada rakyat Malaysia 
dan Hong Kong,” kata Anwar.

Hong Kong turut menawarkan 
peluang kepada Malaysia untuk 
mempelajari teknologi pengang- 
kutan canggih mereka dan me- 
nyertai projek pembangunan hab 
Sains, Teknologi, dan Inovasi, 
termasuk taman sains yang di- 
terajui oleh HKSAR.

Tahun lalu jumlah perdaga- 
ngan antara Malaysia dan Hong 
Kong mencecah RM105.09 bilion 
(AS$23.03 bilion).

Jumlah eksport Malaysia ke 
Hong Kong sebanyak RM89.84 bi­
lion (AS$19.69 bilion), manakala 
jumlah import pula bernilai 
RM15.25 bilion (AS$3.34 bilion), 
dengan lebihan dagangan memi- 
hak kepada Malaysia.

Anwar juga mengadakan per­
temuan dengan rakan sejawat da- 
ri Jepun, Shigeru Ishiba, bagi 
mengukuhkan hubungan dua ha­
la dengan memberi tumpuan ke­
pada peralihan tenaga, pertaha- 
nan dan keselamatan, maritim, 
pendidikan, budaya, serta pem­

bangunan unsur nadir bumi 
(REE).

Anwar berkata, Malaysia me- 
nilai kemajuan kerjasama sedia 
ada selain meneroka potensi ba- 
haru yang boleh dimanfaatkan 
kedua-dua negara.

“Kami berdua dapat menilai 
langkah-langkah yang telah di- 
ambil untuk memperkukuh hu­
bungan dua hala dalam bi- 
dang-bidang utama ini dan me­
neroka peluang kerjasama lebih 
lanjut di masa depan,” katanya.

Dalam pertemuan itu Jepun 
menyatakan sokongannya terha- 
dap Malaysia sebagai Pengerusi 
ASEAN 2025, yang mencermin­
kan keyakinan negara itu ter- 
hadap peranan Malaysia dalam 
menerajui rantau ini.

Anwar turut mengundang Is­
hiba untuk mengadakan lawatan 
rasmi ke Malaysia dalam masa 
terdekat, sebagai usaha memper­
kukuh hubungan kedua-dua ne­
gara.


